
ВАЛЮТАЛАРДЫҢ  РЕСМИ  БАҒАМДАРЫ: 

●EUR/KZT 482.57 ●USD/KZT 450.79 ●RUB/KZT 6.19 ●CNY/KZT 66.25 Қазақстан Ұлттық Банкінің 13 ақпан, 
2023 жылғы дерегі бойынша 

● КӨКЕЙКЕСТІ

Заңсыз полигон көбейіп тұр
Жергілікті биліктің бас ауыртар проблемаларының бірі – заңсыз қоқыс полигондары. Қарағанды 

облысы бойынша Экология департаментінің мәліметінше, былтыр 742 полигон жойылған. Бас ауыр-
тар проблема деп отырғанымыз, бұл – жыл сайынғы жұмыс. Арқада көктем лебі тұр, қар көбесі сөгіл-
ген соң жер-жерде, бұрыш-бұрышта үйілген қоқыс тағы да көзге шыққан сүйелдей болары анық. Сана 
өзгермей, бейберекет шашылған қоқыстан құтылмасымызды да білеміз. Дегенмен, қоқысты қайта 
өңдеуге қарқын қоссақ, қала да, дала да тазарар ма еді...

Қазіргі таңда облыста қатты 
тұрмыстық қалдықтарды қайта 
өңдеуге күш салынуда. Облыстың 
табиғи ресурстар және табиғат 
пайдалануды реттеу басқармасы-
ның басшысы Нұрбек Серіковтің 
сөзіне қарасақ, былтыр тұрмыстық 
қалдықтың 55 пайызы өңделген. 

– 2022 жылы облыс бойынша 
түзілген қатты тұрмыстық қал-
дықтың көлемі – 328,2 мың тонна. 
Қайта өңделген қалдық – 179,2 
мың тоннаны немесе 55 пайызды 
құрады. Жоспар бойынша 54 пай-
ыз еді, – дейді басқарма басшысы.

Алдағы бес жылда көрсет-
кішті арттыру көзделуде. Яғни, 
54 па йыздан 57 пайызға жеткізу 
жоспарлануда. Бұл межеге қол 
жеткізу үшін 2025 жылға дейін 
қоршаған ортаны қорғау жөнін-
дегі іс-шаралар жоспарына сәйкес 

облыстық бюджет есебінен жаңа 
алты полигон салу жоспарда тұр. 

Ал, қазіргі уақытта облыста 
168 полигон бар. Экология депар-

таментінің ақпаратына сүйенсек, 
131 полигон заңдастырылмаған. 
Департамент жергілікті атқарушы 
билікпен бірге аталған алаңдарды 

жою жұмыстарын тұрақты жүр-
гізіп келеді. Былтыр 742 полигон 
жойылды. 

Бүгінде Қарағанды қала-
сынан шыққан қоқыс екі поли-
гонға жеткізіледі. Бұл полигон-
дар  «Горкомтранс» ЖШС мен 

«Recycling Company» ЖШС-не 
тиесілі. Сондай-ақ, аталған серік-
тестіктер қоқысты қайта өңдеу 
шараларын да міндетіне алған.

«Горкомтранс» компаниясы-
ның Майқұдықта қоқысты сұрып-
тайтын және өңдейтін зауыты бар. 
Эксплуатация бөлімінің басшысы 
Марина Потешкинаның айтуын-
ша, «Горкомтранс» күніне 300 тон-
наға дейін қоқысты сұрыптайды.

– Кәсіпорында 245 адам еңбек 
етеді. Күніне қаладан 340-360 тон-
на шамасында қоқыс  шығарыла-
ды. Полигонға жеткізілмес бұрын 
Майқұдықтағы зауытта жинала-
ды, сұрыпталады. Сұрыптаудан 
кейін полигонға апарылады. Ар-
найы картаға сәйкес жинақтала-
ды, – дейді Марина Николаевна. 

Зауытта қоқыстың 10 түрі 
таңдалады. Оның ішінде, екі түрі 
– пластик бөтелкелер мен поли-
этилен пакеттер компанияның 
кәсіпорындарында қайта өңдеуден 
өтеді. Ал, қалған сегіз қалдық түрі 
басқа өңдеушілерге таратылады. 

Қазір Қарағандыда оннан 
астам ірілі-ұсақты қайта өңдеу 
цехтары бар. Әрине, бұл кәсіп-
орындардың полигонға шығатын 
тұрмыстық қалдықтың көлемін 
азайтуға септігі тиіп отыр. 

Елімізде қоқысты қайта өңдеу 
көрсеткіші 23 пайыздан асты. Де-
генмен, әлемдік меженің ауылы 
алыста. Америкалық Йель уни-
верситетінің экологиялық саясат 
орталығының тұжыруынша, Қа-
зақстан арнайы рейтингіде 179 
елдің ішінде 175-інші орында тұр.  

Нұрқанат ҚАНАПИЯ,
«Ortalyq Qazaqstan»

Қарағанды облысының ау-
мағы 239 045 шаршы шақырым. 
Мұндай территория елді мекен-
дердің арасындағы арақашықтық 
ұзақтығымен, халық аз шоғыр-
ланғанымен ерекшеленеді. Өңірлік 
медициналық авиация қызметін 
үйлестірушісі Думан Исабаевтың 
айтуынша,  медициналық авиация 
желісі бойынша қызмет көрсетуде 
бірінші орында қанайналым жүй-
есі ауруы бар пациенттер тұр.

– Медициналық авиация желісі 
бойынша шұғыл көмек көрсетілуі 
тиіс пациенттерге облыстық ме-
дициналық ұйым мамандарынан 
құралған мобильдік бригадалар 
көмек көрсетеді. Шұғыл қызмет 
мамандарының үйлесімді жұмы-
сының арқасында  шалғай елді 
мекендердегі жүздеген пациенттің 
өмірін сақтап қалдық, – дейді Ду-
ман Серікбекұлы.

Оның айтуынша, қолайсыз 
метеожағдайларда, түнгі уақытта 
және әуе көлігімен тасымалдауға 
қарсы көрсетілімдер болса, ме-
дициналық көмек санитариялық 
автокөлікпен де жасалады. Был-
тыр жердегі медициналық көмек 
жағдайы ауыр пациенттерге 650 
рет барды. 687 медициналық қы-
змет көрсетті. Оның ішінде  250-і 
балалар. 

Өз тілшімізден

● ДЕНСАУЛЫҚ
Жедел көмек – 
басты алғышарт 

Былтыр облыс бойын-
ша медициналық авиация 
225 қызмет көрсетті. Авиа-
ция арқылы медициналық 
көмекке мұқтаж 208 адам та-
сымалданды. Сегіз пациент-
ке күндізгі консультациялық 
көмек көрсетіліп, тоғыз 
адамға аудандық ауруханада 
операция жасалды.

● МӘСЕЛЕ

«Химиятерапия –
қорқыныш емес, үміт»

 – Қызыма жедел миелобасты 
лейкоз диагнозы 2021 жылдың 
соңында қойылды, – дейді Поли-
наның анасы Анастасия Рашидо-
ва. – Басында қызым, ішін көр-
сетіп ауырғанын айтты. Тексеруде 
бауыры үлкейген болып шықты. 
Одан кейін температурасы түспей 
бір апта ауырды. Ештеңе ішпей 
жатып қалды. Ауыр дәрілерден 
бүйрегі ауырды. Бүйрегін емдетіп 
қаладағы ауруханада біраз жат-
тық. Ақыры пункция жасап, нақты 
диагноз қойылды. Ана мен бала 
орталығында бірден химиятера-
пия жасады. Алғашында химия-
терапия қорқынышты болатын. 
Бірақ, ол бізге үміт берді. Содан 
кейін қызым жақсарды. 

Анастасия үш ай ішінде ауру-
ды асқындырып алғанына өкінеді. 
«Сол кезде анықталса, балам ауыр 
халге жетпес еді», – дейді.  

– Температураның көтерілуі, 
қан талдауында гемоглобин мен 
лейкоцидтердің төмендігі, СОЭ- 
нің жоғары болуы ата-ананың 
бірінші кезекте назар аударатын 
нәрсесі болуы тиіс. Барлық ана-
ларға кемі жарты жылда баласына 
қан тапсыртып тұруға кеңес бе-
ремін. Қазір қызым ремиссияда. 5 
жылдан кейін ғана толық жазылды 
деп саналады. Оған дейін дәрілерін 
үйден аламыз. Тек қадағалауда 
отыр. Артық күш түсірмейді, еш-
кіммен араласпайды. Сол бес жыл 
өтпей мектепке де бара алмайды, – 
дейді А.Рашидова.

Онкология: 
балаға келмес демеңіз...

Жасы үштен енді асқан Полина өзінің қатерлі ісікке шалдыққанын қайдан білсін?! Ондай деп 
ата-анасы да ойламаған. Кішкентай ағзадағы күрделі өзгерістердің себебі жаман ауру екені үш ай-
дан кейін ғана белгілі болды. Одан кейін ауруханада жарты жылға созылған химиятерапия. Бүгінде 
Полина ремиссияда. 

Облыс бойынша Полина сияқты 163 бала есепте тұр. Ел ішінде жылына 600-ге жуық баладан 
қатерлі ісік анықталады. 

Жансая ОМАРБЕК,
«Ortalyq Qazaqstan»

«Бір облысқа –
 екі дәрігер»

Полинаның жолы болған 
демес ке амал жоқ. Себебі, бала-
лардағы қатерлі ісікті анықтау өте 
қиын. Тәжірибелі дәрігерлердің 
өзі онологиялық ауруды бірден 
таба алмайды. Оның үстіне, Қа-
рағандыдай үлкен облыста екі-ақ 
балалар онкогематологы болса, 
ауруды анықтау екі есе қиын дей 
беріңіз. 

Облыстық балалар клиника-
лық ауруханасында 20 орындық 
онкогематологиялық бөлімше бар. 
Онда екі бала онкогематологы жұ-
мыс істейді. Бірі – біз сөйлескен 
бөлім меңгерушісі Анар Абдиха-
нова, екіншісі ординатор дәрігер 
Мария Оспанова. 

– Бөлімшеде 2 айдан бастап, 18 

жасқа дейінгі балалар түрлі диаг-
ноздармен емделеді. Онкогема-
тологиялық диагноздар көп. Қан 
жетіспеушілік анемиясы, мұрын-
нан қан кету, денесінің көгеруі, 
лимфотүйіндерінің ұлғаюы, лей-
коцит, тромбоциттің төмендеуі, 
түрлі ісіктер жиі кездеседі. Қан 
анализы арқылы диагноз қойы-
лады. Оның нәтижесіне сәйкес, 
сүйек миына пункция жасалады, 
лимфа түйіндеріне биопсия жаса-
лады, – дейді Анар Абдиханова.   
Оның айтуынша, ақпан айындағы 
дерек бойынша облыс бойынша 
163 бала тіркеуде тұр. 53 бала же-
дел лимфобласты лейкоз, 8 бала 
жедел миелобасты лейкоз, 10 бала 
созылмалы иммунды тромбоцито-
пения, 12 бала апластикалық ане-
миямен, 11 бала ми ісігімен және 
басқа да сырқат түрлерімен есепте. 

Қатерлі ісікке күдік болса бала 
бірден Ана мен бала ұлттық ғылы-
ми орталығына жіберіледі. Сонда 
ғана ем алады. Облыстық онколо-
гиялық диспансер, қазіргі №3 көп-
бейінгі ауруханада да балаларды 
емдеуге лицензия жоқ. 

– Бүкіл ел бойынша солай. 
Аймақтардағы ешбір аурухана-
да балалар онкологиясын емдеу 
лицензиясы жоқ. Бізде балалар 
клиникалық ауруханасы арқылы 
жолдамамен Алматы мен Астана-
даға жіберіледі, болды. Балалар 
онкологиясы бұрыннан болған, ол 

маңызды мәселе, – дейді Қараған-
ды медицина университетінің 
онкология және сәулелік терапия 
кафедрасының меңгерушісі Найля 
Қабылдина. 

Университеттің баспасөз қыз-
меті мәлімдеген оқу орны балалар 
онкологтарын даярлаумен айна-
лыспайды. Тек, ересектер онко-
логтарына оқытады. Биыл осын-
дай 8 маман оқу бітіреді екен. 

– Онкогематология – ауыр ма-
мандық. Көбісі келгісі келмейді. 
Оқығанның өзінде олар сол мега-
полистерде қалғанды жөн көреді. 
Бір облысқа екі дәрігер деген аз, – 
дейді Анар Оспанқызы. 

Сондықтан, ата-ана жауапкер-
шілікті бірінші өз мойнына алуы 
керек. Баласының бойындағы кез 
келген өзгерісті байқап, уақытылы 
тексерілу маңызды. 

– Өкінішке қарай, көп ата-     
ана балаларының мұрнынан қан 
кету, гемоглобин мен тромбоцит-
тің төмендігіне мән бермейді. 
Балаға ультрадыбыстық  зерттеу-
лер жүргізілмейді. Сол себептен 
ауруханаға ауыр халде, баланың 
жағдайы асқынғанда түседі. Обыр 
деген қорқынышты сөз болға-
нымен, оны жеңуге болады, – дей-
ді Анар Абдиханова. 

Жаман ауру
 жас талғамайды

Жаман аурудың жасарып 
кеткені сондай туғанына 1-2 ай 
болған сәбилер де ауырады. Оның 
пайда болуы себебін ешкім дөп 
басып айта алмайды. Дегенмен, 
балалардағы қатерлі ісіктің көбі 
ДНК жасушаларының өзгеруі 
салдарынан болады дейді ғылы-
ми зерттеулер. Ондай өзгеріс бала 
туғаннан кейін пайда болуы мүм-
кін. Гендік мутация кез келген сәт-
те кез келген адамда болуы ғажап 
емес. Сондықтан, мұндағы басты 
мәселе оның пайда болу себеп-
терінен гөрі, аурумен бетпе-бет 
келген адамға көмек көрсету, оны 
қолдау болса керек. 

Онкологиялық ауруға шал-
дыққан балаларға көмек көрсету-
мен айналысатын «Амила» қоғам-
дық қоры қолдау көрсетуге әзір. 
Оның директоры Жанна Ахмедо-
ва жылына 1500 балаға қор көмек 
көрсететінін айтады. 

– Қор 2014 жылдан бері қа-
терлі ісігі бар балалар мен олар-
дың отбасыларына көмектесіп 
келеді. Бұл жерде еріктілер мен 
қайырымды жандардың зор еңбегі 
жатыр. Әсіресе, 15 ақпан –  онко-
логиялық ауруларға шалдыққан 
балалардың халықаралық күнінде 
оларға ерекше көңіл бөлуге тыры-
самыз. Кейде бізге сырқат балалар 
туралы айтқанда қандай мереке 
болуы мүмкін деп жатады. Бірақ, 
бұл шынымен де мереке. Үміт пен 
сенім мерекесі. Қатерлі ісікті жең-
ген балалар мерекесі, – дейді ол.    

Расында, ауыр дертке қарсы 
тұрған бала, сынаққа төтеп берген 
отбасы – жеңімпаз. 

Р.S. Елімізде 4 мыңға жуық 
бала есепте тұр. Яғни, осынша 
от басының үміті үреймен арпа-
лысуда. 15 ақпан – онкология-
лық ауруларға шалдыққан ба-
ла лардың халықаралық кү нін  де 
балалар мен олардың ата-анала-
рына күш-қуат тілейік.

● СҮЙІНШІ!

Былтыр еліміздің ғалымда-
ры 14 мемлекетке барып із-
дестіру-зерттеу жұмыстарын 
жүргізіп қайтты. Олар жинаған құ-
жаттар қатарында 445 фотосурет, 
206 кітап және сирек қолжазбалар 
бар. Бұл құжаттар хронологиялық 
тұрғыдан 918-1990 жылдар ара-
лығын қамтиды.

– Археологтар мен тарихшы-
ларымыздың жұмысы мұнымен 
бітпек емес. 2025 жылға дейін 
қазақстандық ғалымдар шетелге 
тағы бірнеше экспедиция жоспар-
лап отыр, – деп атап өтті Мәде-
ниет және спорт вице-министрі 
Нұрғиса Дәуешов.

Шет елдерден қайтарылған 
құжаттар ҚР Ұлттық архивіне 
тапсырылды. Қазір Мәдениет 
және спорт министрлігі бірыңғай 
деректер базасын құру бағытын-
да жұмыс жүргізіп жатыр. Бағалы 
тарихи құжаттарды тарату үшін 
фотоальбомдар, жинақтар, хро-
нографтар, өмірбаяндық анықта-
малықтар және басқа да пайдалы 
материалдар баспадан шығарыла 
бастады.

Құнды құжаттар
қайтарылды

2022 жылы шетелден 7000 
тарихи құжат елге қайта-
рылды. Аталған құнды құ-
жаттарда еліміздің тарихы 
туралы тың ақпараттар бары 
анықталған. Бүгінгі таңда 
оларды отандық тарихшы-
лар мен ғалымдар зерттеуде. 
Құжаттар Венгрия, Германия, 
Италия секілді Еуропалық 
Одақ елдерінен әкелінген.

Жан АМАНТАЙ,
«Ortalyq Qazaqstan»  

Медеу Исағұлұлы биылғы 
жылдың қаңтар айында 12 сот-
талушы қылмыстық істің алқа-
билердің қатысуымен қаралуын 
таңдағанын айтады. Сот жүйесі 
қызметін өркениетті елдердің та-
лаптарына сәйкестендірудегі ша-
ралардың бірі ретіндегі алқабилер 
соты 2007 жылдан жұмыс істей-
ді. Бұған дейін Қылмыстық-про-
цестік кодекстің 631-бабына сәй-
кес, өмір бойы бас бостандығынан 
айыру көзделген адам ұрлау, адам 
саудасы, кәмелетке толмаған-
дарды қылмысқа тарту бойынша 
қаралатын істер дәл осы алқа-
билердің қатысуымен қаралып 
келген-тін. Ал, биылдан олар қа-
тысатын істер санаты кеңейтіліп, 
отызға жетті.

● ТАҒАЙЫНДАУ

Салтанат ІЛИЯШ,
«Ortalyq Qazaqstan»

Алқабилер ықпалы артады 
● БАСПАСӨЗ МӘСЛИХАТЫ

Облыста былтыр қаралған 1 361 қылмыстық істің 26-ның үкімі алқабилердің қатысуымен шыққан. Ал, 
биыл бұл көрсеткіш 87,5%-ға артуы мүмкін. Яғни, болжам бойынша 100-ден астам қылмыстық іс алқаби-
лердің қатысуымен қаралмақ. Бұл еліміздегі сот өндірісінің демократиялық және әділ түрде өтетінінің кепілі. 
Себебі, алқабилер – ар-ождан мен әділеттік қағидаларын басшылыққа алатын қарапайым азаматтар. Бұл ту-
ралы орталық коммуникациялар қызметінде Мемлекеттік айыптауды қамтамасыз ету және апелляциялық 
сатыдағы сотқа қатысу басқармасы басшысының орынбасары Медеу Жақановтың қатысуымен өткен бас-
пасөз мәслихатында белгілі болды. 

● ПРЕЗИДЕНТ РЕФОРМАСЫ: ӨМІРШЕҢ ӨЗГЕРІСТЕР

Ол елдегі сауықтыру және 
тұрақтандыру шараларын өткізу 
үшін жедел және орынды әрі ба-
тыл шешімдер қабылдады. Олар-
дың бәрі ел мен Қазақстан азамат-
тарының мүддесі үшін жасалады. 
Ел президенті Қ.Тоқаев өз ре-
формасында Жаңа Қазақстанның 
өркен жайып дамуы үшін жаңа, 
ұтымды әрі сәтті жолын ұсынды. 
Әрине бұл жол қарапайым бол-
майды, бірақ президентіміздің ба-
тыл саясаты, еліміздің біртұтас-
тығы мен бірлігі арқасында біз 
бұл мақсатқа да жетеріміз айқын.

Бізге Қазақстанның табысты 
дамуы үшін біртіндеп және ке-
зең-кезеңмен жүргізілетін рефор-
малардың эволюциялық жолы қа-
жет. Мұндай уақытта Қазақстанға 
ел тағдыры үшін жауапкершілікті 
өз мойнына алатын көшбасшы 
қажет. Сондықтан, Қазақстан аза-
маттары Президент төңірегінде 
бірігіп, онымен бірге уақыттың 

Әкімдерді сайлау – 
демократияға қадам  

Қазіргі сындарлы кезеңде, әлемде болып жатқан алаңдатар-
лық үрдістер, жаһандық әлемнің алдында, Қазақстан алдында 
да жаңа сын-қатерлер туғызып отыр. Жаңа әлемдік қауіп-қа-
терлерге тап болған күрделі халықаралық жағдайда ҚР Пре-
зиденті Қасым-Жомарт Тоқаев өзін батыл әрі ерік-жігерлі адам 
ретінде көрсетті.

● COVID-19 

КВИ жұқтыру 
екі есе азайды

Өткен аптада анықталған 114 жағдай коронавирустың осы айдағы 
максималды шегі болды. Одан кейін 90-нан асып бірнеше күн тұрды. 
Енді ғана бәсеңдеген сыңайлы. 12 қаңтардағы жағдай бойынша ел 
көлемінде 46 адамнан вирус анықталғаны белгілі болды. 

Денсаулық сақтау министрлігінің 
кешегі күнгі дерегі бойынша  1 663 
адам коронавирустан ем алуда. Стаци-
онарда 137 пациент жатыр, амбулатор-
лық деңгейде 1 526 пациент ем алып 
жүр. Ауырғандар ішінде алты адам-
ның жағдайы ауыр, төртеуінің халі өте 
ауыр және бір науқас өкпені жасанды 
желдету аппаратына қосылған. 

Облыстың санитариялық-эпи-
демиологиялық бақылау департа-
ментінің мәліметінше, өңірде орта 
есеппен тәулігіне 18 жаңа жағдайдан 

тіркелуде. 12 қаңтарда 14 адам ауыр-
ды. Жалпы, жыл басынан бері корона-
вирус  инфекциясының 456 жағдайы 
тіркелді. Оның ішінде, 439 жағдай-
ында (96,3%) ауру белгілері байқалса, 
қалғанында аурудың клиникалық бел-
гілері білінбей өткен. 

Департамент таратқан дерек бой-
ынша соңғы аптада 126 жағдай, оның 
алдындағы аптада 75 жағдай тіркел-
ген. Соңғы аптада сырқаттанушылық 
68%-ға жоғарылады. 

Өз тілшімізден

Бибігүл Төлегенова 1976 
жылы Павлодар облысында дүни-
еге келген. Екі жоғары білімі бар. 
1999 жылы Қарағанды мемлекет-
тік медицина академиясын, 2017 
жылы Қазақ Мемлекеттік заң уни-
верситетін бітірген.

2002 жылдан бастап мемле-
кеттік қызметте. Қарағанды облы-
сының Денсаулық сақтау басқар-
масында – ұйымдастыру-жедел 
және кадрлық жұмыс бөлімінің 
жетекші маманы; мемлекеттік 
бағдарламаны үйлестіру, медици-
налық технологияларды дамыту, 
дәрілік саясат және лицензиялау 
бөлімінің жетекші маманы; МСАК 
үйлестіру бөлімінің бас маманы; 
медициналық көмекті ұйымда-
стыру бөлімінің лицензиялау және 
квота жөніндегі бас маманы; ұй-
ымдастыру-жедел және бақылау 
жұмысы бөлімінің бас маманы; 
медициналық көмекті ұйымдасты-
ру бөлімінің бас маманы; амбу-
ла               ториялық-емханалық көмекті 
дамыту және үйлестіру бөлімінің 
бас маманы қызметтерін атқарды. 
Қоғамдық денсаулық сақтау қыз-
метінің басшысы болды.

2021 жылдың сәуірінен 2023 
жылдың ақпанына дейін денсау-
лық сақтау басқармасы басшысы-
ның емдеу-алдын алу жұмысы АҚ 
және ТЖ жөніндегі орынбасары 
қызметін атқарған.

Өңірдегі 
кадрлық 
өзгерістер

Қарағанды облысының 
Денсаулық сақтау басқар-
масын Бибігүл Райханқы-
зы Төлегенова басқарады. 
Осы тағайындауға дейін ол 
аталмыш мекеме басшысы-
ның орынбасары қызметін 
атқарған.

– Алқабилердің қатысуымен 
аса ауыр қылмыстар бойынша 
ғана емес, басқа да санаттар бой-
ынша істерді қарау жоспарлану-
да. 2022 жылғы 29 желтоқсанда 
Мемлекет басшысы Қасым-Жо-

март Тоқаев «Сот алқабилердің 
қатысуымен қарайтын істер са-
наттарын кеңейту бойынша Қыл-
мыстық-процестік кодекске өз-
герістер енгізу туралы» Заңға қол 
қойды. Ал, 2024 жылдың 1 қаңта-

рынан бірқатар ауыр қылмыстар 
да дәл осылай қаралатын болады, 
– дейді Медеу Жақанов. 

Басқарма басшысының орын-
басары ауыр қылмыстар санатына 
да тоқтала кетті. Мәселен, адам 
ағзалары мен тіндерін заңсыз 
алу, азаптау, рейдерлік шабуыл, 
медициналық немесе фармацев-
тикалық қызметкердің кәсіби мін-
деттерін тиісінше орындамауы, 

адам өліміне әкелген жол-көлік 
қозғалысы ережелерін бұзу және 
басқалары.

Ауыр қылмыстар санатының 
артуына байланысты мемлекеттік 
айыптаушылар корпусын нығай-

ту қажет екенін айтады Медеу 
Исағұлұлы. Тіпті, болашақта 
қылмыстардың нақты санаттары, 
яғни, кісі өлтіру, есірткі затта-
рының заңсыз айналымы сияқты 
қылмыстар бойынша мемлекет-
тік айыптаушыларды даярлау 
жоспарлануда. Бұл айыптауды 
қолдаудың сапасы мен деңгей-
ін арттыруға мүмкіндік бермек. 
Себебі, бүгінде қылмыстық істер 
алқабилердің қатысуымен қара-
луда. Әрі өзіндік ерекшеліктері де 
бар. Мысалы, алқабилердің қаты-
суымен қаралған істер бойынша 
шығарылған ақтау үкімінің күші 
Қылмыстық-процестік кодекстің 
талаптары бұзылғанда ғана жой-
ылады. 

– Жиырма беске толмаған, 
өтелмеген соттылығы бар, сот әрекет-
ке қабiлетсiз немесе әрекет қабiлетi 
шектеулi деп танығандар алқаби бола 
алмайды. Одан бөлек, судьялар, про-
курорлар, тергеушiлер, адвокаттар, 
мемлекеттiк қызметшiлер мен әскери 
қызметшiлер, сондай-ақ, құқық қорғау 
органдарының қызметкерлерi, психи-
калық, мінез-құлықтық, оның ішінде, 
психикаға белсенді әсер ететін заттар-
ды тұтынуға байланысты денсаулық 
сақтау ұйымдарында есепте тұрған-
дар да алқабилер тізіміне енгізіл-
мейді,  – дейді Медеу Исағұлұлы. 

Салтанат Әбеуова – 1963 
жылы Қарағандыда дүниеге кел-
ген. Екі жоғары білімі бар. Заңгер, 
неміс және ағылшын тілдерінің 
оқытушысы.

Оның еңбек жолы Ақтоғай ау-
данымен байланысты. 1991 жыл-
дан бастап мемлекеттік қызметте. 
Ақтоғай ауданы әкімінің аппара-
тында түрлі қызметтер атқарды. 
2012 жылы Ақтоғай ауданының 
әкімі болды.

2013 жылдан 2016 жылға дей-
ін Салтанат Әбеуова Қарағанды 
облысының мәдениет, архивтер 
және құжаттама басқармасы бас-
шысының орынбасары қызметін 
атқарды.

2016 жылдың сәуір айынан 
бастап осы тағайындауға дейін 
Ақтоғай ауданының әкімі болды.

Қарағанды облысының 
тілдерді дамыту басқармасы-
ның басшысы лауазымына 
Салтанат Мірәсілқызы Әбеуо-
ва тағайындалды. Осыған дей-
ін ол Ақтоғай ауданының әкімі 
қызметін атқарған.

барлық сын-тегеуріндеріне абы-
роймен және жауапкершілікпен 
жауап беруі керек. 

2021 жылы елімізде Прези-
дент Қасым-Жомарт Тоқаевтың 
бастамасымен, «Қазақстандағы 
сайлау туралы» Конституциялық 
заңға әкімдер сайлауын енгізуді 
көздейтін түзетулерге қол қою 
арқылы, ауылдық деңгейдегі, ау-
дандар мен аудандық, облыстық 
маңызы бар қалалар әкімдерін ті-
келей сайлау институты енгізілді.

Қоғамды демократияланды-
рудың маңызды институты – сай-
лау. Әкімдерді сайлау халықтың 
ерік-жігерін білдіру, оның мем-
лекеттік басқаруға қатысуының 
негізгі нысандарының бірі. Көп-
теген шет елдердің тәжірибесі 
көрсеткендей, тікелей сайлау 
кезінде жергілікті атқарушы ор-
ганның басшысы   сайлаушылар 
алдында жауапкершілік сезінеді, 
бұл оның жұмысының нәтиже-

леріне оң әсер етеді. Әкімдерді 
сайлау институты «халық үніне 
құлақ асатын мемлекет» тұжы-
рымдамасын толық көлемде іске 
асыруға мүмкіндік береді.

Ауыл – біздіңалтын тамыры-
мыз. Ауыл-аймақтарға жиі бара-
мын. Ел тынысы мен әлеуметтік 
жағдайы, әкімдердің қызметі тура-
лы пікірлер алмасқанда ауыл бел-
сенділерінің осы орайда халықтың 
әлеуметтік қорғалмаған топтары-
на баса назар аударып, тиісті ша-
ралар қабылданып жатқандарын 
жиі естимін. Бұл президентіміздің 
жүргізіп жатқан тиімді саясаты-
ның айғағы болса керек.

Жалғас ОРЫНБАСАРҰЛЫ,   
Е.Бөкетов атындағы 

Қарағанды университетінің  
аға оқытушысы, 

заң  ғылымдарының 
магистрі

басшылығы қалған сымдарды жинап 
алу туралы шешім қабылдады.

«ТАА» ЖШС трамвай қозғалы-
сына арналған сымдарды алып тас-
тайды. Себебі, бұл сымдар тапшы 
әрі қымбат. Алдағы уақытта оқиға 
қайталанатын болса, трамвай қозға-
лысы мүмкін болмайды» деп хабар-
лайды Теміртау әкімдігі.

Оқиға барысынан облыстық по-

●  КӨЛІК

Сағыныш ӘБІЛ,
«Ortalyq Qazaqstan»

Теміртау қаласындағы трамвай паркі қайта құруды қажет етеді. 
Тозығы жеткен техника мен жабдықтарды жаңарту үшін қомақты ин-
вестиция қажет. Осы орайда, «АрселорМиттал Теміртау» АҚ арадағы 
уағдаластық бойынша жобалық шешім компания қаражаты есебінен 
жүзеге аспақ.

Тарихи тұлғалар туралы ани-
ме-комикстер жасау идеясы тарих 
пәнінің оқытушысы Әсем Тарыба-
еваға тиесілі.

– Мен оқушылардың «Нару-
то» анимесіне қатты қызығатынын 
байқадым. Содан, жоғары сынып 
оқушыларына қазақ комикстерін 
жасауды, бірақ, кейіпкерлерді ани-
ме стилінде бейнелеуді ұсындым. 
11-сынып оқушылары ойымды 
қолдады. Өткен жылдың қараша-
сында 20 беттен тұратын «Қазақ 
хандығы» атты алғашқы журна-
лымызды шығардық. Ілияс Есен-
берлиннің «Көшпенділер» романы 
негізге алынды, – дейді Әсем Та-
рыбаева.

Мұғалімдерінің идеясын төрт 
оқушысы жүзеге асырды. Мөлдір 

Әуелхан мен Фариза Сағит сурет 
салады, ал Фатима Әмірзада мен 
Аружан Бұлғынбаева ақпарат жи-
нап, өңдейді.

Мектеп оқушылары алғашқы 
аниме-комикстерді жасауға екі 
айға жуық уақыт жұмсаған. Уақыт-
тың дені тарихи материалдарды 
талқылауға және тексеруге кеткен. 
Мектеп әкімшілігі оқушылардың 
комикстер шығаруына қолдау көр-
сетіп, материалдармен қамтамасыз 
етуде. 

Қазір оқушылар 40 беттен 
тұратын «Алаш зиялылары» атты 
екінші журналды шығаруға дай-
ындалуда. Жылына төрт комикс 
шығару жоспарда.

Өз тілшімізден

●  БІЛІМ ОШАҚТАРЫНДА

Нығмет Нұрмақов атындағы Қарағанды мамандандырылған мек-
теп-лицей-интернатында балалар Қазақстан тарихын аниме арқылы 
оқиды. Бұл ретте оқушылар түрлі-түсті журналдарды өздері жасаға-
нын айту керек. 11-сынып оқушылары шығарған алғашқы журнал-
дың атауы – «Қазақ хандығы».

Бұл біріншіден қала халқының 
сұранысын қанағаттандырып оты-
рған көлік, екіншіден қаланың өзіне 
тән ерекшелігі екендігін тілге тиек 
етті, қала әкімдігі.   

1 ақпанда қалада трамвай қозғалы-
сы техникалық жөндеу жұмыстарына 
байланысты тоқтаған болатын. Ұрылар 

осы бір ұрымтал тұсты ұтымды пайда-
ланып, трамвай сымын қолды еткен. 

Белгісіз біреулер 600 метр трам-
вай жолы сымын ұрлап кеткен. Оқиға 
қайталанбауы үшін трамвай паркінің 

лиция департаменті де хабардар, 
олар бұл фактінің тіркелгендігін 
және кінәлі адамдарды анықтау 
бойынша іс-шаралар қабылданған-
дығын мәлімдеді. 

 – Ереке, бұл соғысқа қалай 
тап болдыңыз? Оған үй-іші, 
туған-туыстарыңыз қалай қа-
рады?

– Мен өзім осы Бұқар жы-
рау ауданындағы Үлгі ауылында 
туып -өскенмін. Бұрын соғысты 
кітаптан оқып, кинодан көргеніміз 
болмаса, оған қатысам деген 
ойда жоқ. Орта мектепті бітіріп, 
ауылда жұмыс істеп жүргенмін. 
Жасым 18-ге толғанда аудандық 
әскери комиссариат Қарағанды 
қаласындағы ДОСААФ мектебі-
не оқуға жіберді. Онда бір жыл 
оқып, МТЛБ (шынжыр табанды 
тягач) механик-жүргізушісі бо-
лып шықтым. 1984 жылдың 18 
қазанында мені армия қатарына 
шақырып, Алматыдан Душанбеге 
ұшақпен жеттік. Сол жерде бір ай 
карантиннен өтіп, үш ай Өзбек-
станның Сурхандарья облысын-
дағы полигонда әскери жаттығу 
жасадық.  Төрт айдан соң бізді 
ұшақпен Кабул қаласына алып 
барды. Қанды қасаптың ортасына 
түскенімді анам мен туыстарым 
хатымнан оқыды. Бұйрықтың аты 
бұйрық. Амандығымды тілеген-
нен басқа не істей алады олар?! 
«Қырық жыл қырғын болса да 
ажалды өледі» демекші, көрмеген-
ді көріп 1987 жылдың ақпан айын-
да дін-аман елге оралдым.

– Әскерге кетіп, соғысқа тап 
болған екенсіз...

– Ия, шыбын жанды шүберек-
ке түйіп жүрдік қой. Адам үш күн-
нен кейін көрге де үйренеді емес 
пе?! Күндіз-түні бораған оқтың 
астындамыз. Қылт етсең, қағып 
түседі. Түнде жүру тіптен қа-
уіпті. Біз Кабулдан 200 шақырым 
жердегі Баграм провинциясында 
болдық. Мұнда біздің 108-ші гвар-
диялық дивизия орналасты. Мені 
3-батальон құрамына қосып, БТР-
ға (барлаудың ұрыс техникасы) 
мінгізді. Оған миномет пен пуле-
мет орнатылып, артиллериялық 
Д-30 гаубицасы тіркелген. Мен 
әрі жүргізуші, әрі пулеметшімін. 
Сондағы Джабаль-Уссарадж елді 

● 15 АҚПАН – КЕҢЕС ӘСКЕРЛЕРІНІҢ АУҒАНСТАННАН ШЫҒАРЫЛҒАН КҮНІ

Ержан ИМАШ,
«Ortalyq Qazaqstan»

 Ардагердің айтары бар 
Кеңес әскерінің құрамында интернационалдық борышын өтеп, 

Ауған жеріндегі қанды шайқастың куәгері болған Еркін Үмітбаев 
қазір Ботақара кентінде тұрады. От пен оқты көрген ардагер азамат-
тың айтары аз емес...

Іс-шараға Приозерск гарнизо-
нындағы 44841, 06708 әскери бөлім-
дерінің мерзімдік қызметтегі әскери 
қызметшілері, қалалық №1 орта 
мектебінің оқушылары мен «Жас 
зеңбірекші» әскери-патриоттық 
клуб тәрбиеленушілері қатысты. 
Басты қонақ ретінде Ауған соғысы-
ның ардагері, интернационалист-жа-
уынгер Бердібек Ақмұрзаев арнайы 
шақырылды.

Аталған кештің мақсаты – Ауған 
соғысына қатысқан интернациона-
лист-жауынгерлер арқылы жастарға 
соғыс жайлы мағлұмат беріп, Отан 
алдындағы борышын өтеп жүрген 
сарбаздар мен мектеп оқушылары-
ның танымын арттырып, тарихи 
оқиға туралы мәлімет беру және 
жастарды отансүйгіштікке тәрбиелеу.

Кешке жиналған қауым алдымен 
Ауғанстандағы соғыста қаза тапқан 
интернационалист-жауынгерлерді 
бір минуттық үнсіздікпен еске алды. 
Сұрапыл соғыс тарихын көрсету 
мақсатында оқырмандарға заманауи 
интерактивтік тақта арқылы «Ауған 
соғысы» тақырыбындағы деректі 
фильм ұсынылды. Кеш барысында 
төрден орын алған Ауған соғысы-
ның ардагері, интернационалист-жа-
уынгер Бердібек Ақмұрзаев өткен 
өмірін еске алып,   соғыстың көзбен 
көрген сәттерін жиналғандарға ба-
яндап берді. Ол өз сөзінде: «Ауғанс-
тандағы соғыс өртінен өзінің елі 
мен жеріне аман-есен оралған біз 
секілді жауынгерлерге осыдан та-
лай жыл бұрын соғыстан емес, басқа 

елдің тыныштығын бұзып келген 
қарақшыларға қарағандай көзқарас 
болғаны жасырын емес. Ал, иығы-
мызға қару асынған біз «Отан ал-
дындағы азаматтық борышымызды 
өтеу жолындағы, өзіміз қабылдаған 
Әскери антқа адал болдық», – деп 
ақталуды білмедік. «Шынымен де, 
Отан-Ана қажет санаса, кеудесін 
оққа тосуға дайын тұратын сол 
кездегі Кеңес әскерінің құрамын-
дағы қазақстандық интернациона-
лист-жауынгерлер де тек антқа адал, 
берілген тапсырмаға бекем екендік-
терін дәлелдей алды» – деп, ағынан 
жарылды.

Кештің көркі қызған шақта қа-
тысушылар ардагер аға Бердібек 
Ақмұрзаевқа  соғысқа қатысты түрлі 
сұрақтар қойып, жауап алды.   

Сонымен қатар, кеште 44841 
әскери бөліміндегі сарбаздардың 
қамқоршы анасы Мастура Мырзах-
метова мен 06708 әскери бөлімінің 
«Жас зеңбірекші» әскери-патриот-
тық клубының жетекшісі Тілек Кен-
жебеков сөз сөйлеп, оқырмандарға 
Ауған соғысы туралы көп мағлұмат 
берді.

Жоғары деңгейде өткен «Ауған 
соғысының жаңғырығы» тақыры-
бындағы кештің соңында қаты-
сушылар ортаға шығып естелік фо-
тосуретке түсті.

Думан ЖҰМАШҰЛЫ,  
Приозерск гарнизонының 

баспасөз  хатшысы

Жауынгер жолы
15 ақпан – Кеңес әскерінің Ауғанстан елінен шығарылған күні-

не орай Қарағанды облысының Приозерск қалалық кітапханасында 
«Ауған соғысының жаңғырығы» тақырыбында кеш өтті. 

«Қарағанды – жастық шағым-
ның қаласы» деп аталған кездесуде 
ардагер шахтерлер,  қала іргетасын 
қалауға қатысқан құрылысшылар 
өз естеліктерін айтты.

Көмір өнеркәсібінің ардагері 
Виктор Абраменков кеншілердің 
қажырлы еңбегін атап өтті.

– Қарағанды көмір бассейні 
енді ашылған уақытта механиза-
ция мүлдем болмаған еді. Кен-
шілер күн сайын сегіз сағат бойы 
күрекпен 20 тонна көмір қазды. 
Бұл – үлкен еңбек. Қазір кен-
шілердің жұмысы едәуір жеңілде-

ген, – деді еңбек ардагері.
«АрселорМиттал Теміртау» 

АҚ Көмір департаменті ардагерлер 
кеңесінің төрағасы Николай Байз-
баев қала тарихына, көмір өндірісі-
не қатысты қызықты естеліктер ай-
тып, кездесуді жандандырды.

– Қазір Қарағанды кез келген 
адам осында тұрақтағысы келетін 
шаһарға айналды. Сендердің бола-
шақтарың зор. Жастар – біздің бо-
лашағымыз. Біз іргетасын қалаған 
Қарағандыны әрі қарай дамыту 
енді сендердің қолдарыңда, – деді 
қарт шахтер. 

Кездесумен қатар өткен 
«Алғашқы Қарағанды» көрмесін-
де қатысушылар қаланың іргетасы 
енді қаланған шақтағы фотосу-
реттерді тамашалады. Одан бөлек 
көмір бассейніне қатысты архивтік 
құжаттар, алғашқы фотокаме-
ралар, көне бұйымдар көрменің 
көркін кіргізіп, тереңнен тамыр 
тартқан тарихын айғақтай түсті.

Ақерке БАЙБӘКІР,
Е.Бөкетов атындағы 

Қарағанды университетінің 
4-курс студенті

● МЕРЕКЕ ШУАҒЫ

Музейдегі мәнді шара
10 ақпанда Қарағандының қала мәртебесіне ие болғанына 89 жыл толды. Айтулы күн қарсаңында 

 Қарағанды облыстық тарихи-өлкетану музейі танымдық іс-шара өткізді.

мекенін дұшпандардан тазарту 
операциясына қатыстым.

Одан әрі бізді Саланг асуына 
көтерді. Бұл асу Кеңес Одағы мен 
Ауғанстан арасындағы өмір жолы 
іспетті. Сол арқылы кеңестік әске-
ри техника, оқ-дәрі, қару-жарақ, 
азық-түлік жеткізеді. Оларды 
тиеген колонналар асудағы үш 
шақырымдық тоннельдің ішімен 
өтеді. Бұл  өте қауіпті тұс. Біздің 
алдымызда дұшпандар сондай 
бір колоннаны жан-жақтан атқы-
лап, жолын кесіп тастап, тоннель 
ішінде кеңестік 176 солдат пен 
офицер қаза тапқан екен. Осы 
бағытты күзетіп, қорғау кезінде 
асудың оң жақ қапталына бекін-
дім. Жаудың бетін тойтарып, 
арасында өзіміз де шабуылдап 
тұрамыз. Кескілескен ұрыстар бір 
тынбайды. Бізден төменде атақты 
Пеншар шатқалы жатқан. Онда 
«Қара майор» Борис Керімбаев-

мені қарақұсымнан ұрғалы тұрған 
жауды автоматпен жайратып сал-
дым. Соғыстың заңы солай. Сен 
жауыңды құртпасаң, ол өзіңді өл-
тіреді.

– Осынау қиян-кескі шай-
қастарда қандай ерлік көрсет-
тіңіз? Сол үшін алған марапат-
ыңыз бар ма?

– Бауыржан Момышұлы ай-
тқандай, «Адам батыр боламын 
деп болмайды». Өлім мен өмір 
арпалысқан сын сәтте сыр бермеу, 
рухыңды түсірмеу өзіңе байла-
нысты. Көз алдымда оққа ұшқан 
боздақтарды, жусап жатқан жау 
өліктерін күнде көріп, етің үй-
реніп кетеді екен. Әрине, қайтсем 
де өлмеуім керек деген ой миым-
нан бір кетпейді. Егер жолдасың 
жау қолында қалса, қорқуды мүл-
де ұмытасың. Бір жолы тоннель-
дің аузында жараланып жатқан 
қарулас жолдасымды жауған оққа 

● ТАҒЗЫМ

тың мұсылман батальоны Ахмад 
шах Масудпен шайқасып жатыр 
деп естиміз. Батальон біздің ди-
визияға кіргенімен, оларды көре 
алмадық. Өйткені бекітілген ау-
мақты тастап кетуге болмайды. 
Біз асумен өтетін көлік колонна-
ларының қауіпсіздігін қамтамасыз 
етуге міндеттіміз. Жан-жағымыз 
қоршау. Күн күйіп тұрады. Кейде 
бір жұтым суға зар боласың. Екі 
шоқып, бір қарамасаң, құрыдым 
дей бер. Бала кезімнен тышқан-
ды тықырынан танитын сақ едім. 
Соның арқасында бірде тура кел-
ген ажалдан аман қалдым. Постта 
тұрғанымда артымнан бір қыбы-
рды сезіп қалып, жалт бұрылып, 

қарамай БТР-мен алып шығып, 
госпитальға жеткіздім. Бұл бір 
емес, мұндай сәттер көп кездесіп, 
қаншама жауынгер жолдастарым-
ның жанын алып қалғанмын. Сол 
үшін «Қызыл Жұлдыз» ордені 
мен «Жауынгерлік ерлігі үшін», 
«Ерлігі үшін» медальдарына ұсы-
нылғанмын. Бірақ бір де бірін әлі 
алған жоқпын. Енді соны қозғап, 
Ресей Қорғаныс министрлігіне 
хат жолдаудамын. Ал өңірімдегі 
медальдарым мерейтой, мерекелік 
күндерде берілген. 

– Бұрынғы жауынгер, бү-
гінгі ардагер ретінде қазіргі 
жастардың әскери даярлығына, 
олармен жүргізілетін әскери- 
патриоттық тәрбиеге көңіліңіз 
тола ма? Оларға қандай кеңес 
берер едіңіз?

– Шынымен айтсам, көңілім 
толмайды. Қазіргі балалар сол-
датша адымдауды, еңбектеуді де 
жөнді білмейді. Спортпен шұғыл-
данып, денесін шынықтырып, жат-
тығуға ден қоюдың орнына көбісі 
интернет желісінен бас алмайды. 
Бірқатары сақал қойып, мешіттен 
шықпайды. Одан қалды әскерге 
барудан жалтарады. Ал «Әскер 
– өмір мектебі» деген сөз әлі күн-
ге дейін маңызын жойған жоқ. 
Әскери-патриоттық тәрбиені ба-
лабақшадан бастау керек. Мектеп-
тегі алғашқы әскери даярлық пәні 
мұғалімдерінің көбісі тек пән са-
бақтарын берумен ғана шектеледі. 
Баяғыдай «Зарница» секілді әске-
ри-жауынгерлік ойындар өткізіл-
мейді десе де болды. Сондықтан 
өскелең ұрпақ бабаларымыздың 
ерлік дәстүрі мен рухында тәрбие-
леу күн тәртібінен түспеуі тиіс. 

Өз басым  қазіргі жұмысымда 
да осы қағиданы ұстанамын. Мен 
жасым 60-қа таяса да, спорттан әлі 
қол үзген жоқпын. Қазақ күресі-
нен спорт шеберлігіне үміткермін. 
Кезінде жаттықтырушы болдым, 
көптеген шәкіртім жүлделі болды. 
Қарағанды дене тәрбиесі технику-
мын, ҚарМУ-дің заң факультетін 
бітіргенмін. Қазір аудандық дене 
шынықтыру және спорт бөлімінде 
әдіскермін. Осы қызметімде жет-
кіншек ұрпақ арасында салауат-
ты өмір салтын қалыптастырып, 
спорт жарыстарын жиі өткізуге 
күш салып келемін. 

– Әңгімеңізге рақмет. Ісіңізге 
сәттілік тілеймін. 

Бұқар жырау ауданы 
Суретте: Ауған соғысының 

ардагері Еркін ҮМІТБАЕВ

Бөкеңмен сыйласқан адам 
оның ерекше ақкөңіл адалдығын, 
кімге болса да мейірімділігін, аса 
кішіпейілділігін, жылылығын, еш 
бүкпесіз ашықтығын оңай байқай-
тын. Оның жаратылысы, табиғаты 
солай – адамға жақсылық жасау-
ға, кісі көңілін қалдырмауға бей-
ім болатын. Адамның сыртынан 
жағымсыз сөз, өсек айтпайтын 
бекзат тектілігі оны өз ортасында 
ерекше сүйкімді етті. Жастайынан 
өз бойын барлық теріс қылық, жа-
ман әдеттен аулақ, таза ұстады.

Бөгенбай Рымбекұлы 1977 
жылы Қарағанды мемлекеттік ме-
дицина институтының емдеу ісі 
факультетін бітірген. Институтты 
бітіргеннен кейін 1977 жылдан 
бастап дәрігер, қалалық жедел 
жәрдем станциясы ауысымының 
аға дәрігері, Балқаш қалалық ау-
руханасының терапия бөлімінің, 
жансақтау палатасының ордина-
тор-дәрігері болып еңбек етті.

1981 жылы Жезқазған облысы, 
Приозерный аудандық орталық 
ауруханасының бас дәрігері бо-
лып тағайындалды. Осы қызметті 
ол 16 жыл бойы жемісті атқарды. 

1997 жылдың тамыз айында 
Бөгенбай Ашықбаев Балқаш қа-
лалық денсаулық сақтау бөлімінің 
басшысы қызметіне тағайындал-
ды.

2002 жылдан 2005 жылға дей-
ін «Балқаш қалалық көпсалалы 
ауруханасы» ҚМК директоры қы-

Сағынып жүрміз өзіңді
Қазір арамызда жүргенде Балқаш қаласының қадірлі азаматы 

және білікті дәрігері болған Бөгенбай Рымбекұлы Ашықбаев 14 ақпан-
да 70 жасқа толар еді. Оның жарқын жүзі мен жайдары келбеті заман-
дастарының, әріптестерінің, дос-жаран мен туыстарының есінде мәңгі 
қала бермек. 

күрес, туберкулез, қант диабеті, 
онкологиялық аурулар, ЖИТС 
дерттерінің алдын алуға ұйытқы 
болды. Халыққа медициналық-са-
нитарлық көмек көрсетуді дамыту, 
кадр саясаты мен медициналық 
емдеу-сауықтыру мекемелерінің 
материалдық мүмкіндігін жақсар-
туға бағытталған үлкен жұмыстар 
жүргізді.

Бөкең Балқаш қаласының 
өміріндегі қоғамдық жұмыстарға 
да белсене атсалысты. Қарағанды 
облысының медицина қызметкер-
лері арасында үлкен беделге ие 
болды.

Өзінің ұзақ жылғы жемісті ең-
бегінің арқасында «КСРО денсау-
лық сақтау ісінің үздігі» (1991 ж.), 
«Қазақстан Республикасы денса-
улық сақтау ісінің үздігі» (2009 
ж.) төсбелгілерімен, сондай-ақ, 
ҚР Денсаулық сақтау министрінің 
Құрмет грамоталарымен мара-
патталды. Приозерный аудандық 
кеңесінің үш мәрте депутаты бо-
лып сайланды.

Бөкең әрдайым жылы жымиып 
жүретін. Жүзінен шуақ шашқан, 
жан-жағына мейірін төккен ғажап 
жан еді. Сөйтіп жүріп сөз арасын-
да әзіл-оспағын да қосып қоятын. 
Соның бәрі ол кісінің қарапай-
ым ғана емес, ішкі мәдениеті ке-
мел жан екенін сездіріп тұратын. 
Бәріміз де Бөкеңді ағайынға адал, 
достыққа берік, әріптестікке білік-
ті азамат ретінде айрықша құрмет-
пен еске ала отырып, Алланың 
нұры мен шапағатына бөленсін 
деп дұғамызды арнаймыз.

Балқаш қалалық
 көпсалалы 

ауруханасының ұжымы
БАЛҚАШ

зметін атқарды.
2005 жылы Бөгенбай Рым-

бекұлының бастамасымен Балқаш 
қаласында «Балқаш қалалық нар-
кологиялық диспансері» ҚМК 
ашылып, өмірінің соңына дейін 
аталған мекемені басқарды.

Бөгенбай Рымбекұлы шебер 
ұйымдастырушылық қабілетімен 
ерекшеленіп тұратын еді. Оның 
басшылығымен нарық қиын-
дықтары мен қаржы тапшылығы-
на қарамастан Балқаш өңірінің 
медицина қызметі абырой биігіне 
көтеріле алды.

Ол қала көлеміндегі әлеумет-
тік аурулардың төмендеуіне ар-
налған мақсатты бағдарламалар-
дың жүзеге асуына айтарлықтай 
үлес қосты. Нашақорлықпен 

Кеш басында зілзаладан зардап ше-
гіп, аза тұтып отырған түбі бір түрік ба-
уырлардың қайғысына ортақтасып, жер 
сілкінісі кезінде қаза тапқан жандардың 
рухына бір минут үнсіздік жарияланды.

Мағжанның «Орал тауы», «Алыстағы 
бауырыма», «Жер жүзінде», «Қазақ тілі», 
«Тез барам!», «Түркістан», «Орал» өлең-
дерін оқып, алысты көре білетін кемеңгер-
лігін аңғарамыз. «Пайғамбар» өлеңінде 
«Ғұн – түріктің арғы атасы» десе, «Түр-
кістан» өлеңінде «Түркістан – ер түріктің 
бесігі ғой» деп асқақ рухпен жырлайды. 
1919-1923 жылы Мұстафа Кемал Ататүрік 
бастаған түрік халқының азаттық соғы-
сына арналған «Алыстағы бауырыма» 
өлеңін Мұстафа Шоқай 1930 жылы «Яш 
Түркістан» журналының №1 санында жа-
риялап, «түрікшілдік күресі үшін ең қым-
батты және ең пайдалы өлең» деп баға 
берген. 

– Мағжан – поэзия әлемінде ерекше 
қолтаңбасымен айрықша із қалдырған 
біртуар ақын. Терең сырға, ұшқыр қиялға 
толы өлеңдерінде түрік баласының асқақ 
рухын әспеттеді. Отты жырлары мен аза-
маттық болмысы оны биік деңгейге кө-
терді. Мағжан жырлаған Тұран, Көктүрік 

ұғымын жаңғыртып, бүгінгі ұрпақтың са-
насына сіңіру қажет, – дейді Ернат Мелс-
ұлы.

Мектеп оқушылары осы өлеңді мә-
нерлеп оқыды. Мектеп түлегі, жас ақын 
Абзал Мақаш жер сілкінісінен қабырғасы 
қайысқан түрік бауырларға тілеулестігін 
өлеңмен өрді.  

Ал кеш қонағы осы тақырыптағы кеңі-
нен қаузап айтып берді. Алаш арыста-
рының тұрандық тұтасу, бірігу идеясы, 
Мұстафа Кемал Ататүрік пен Алашорда 
қайраткерлерінің арақатынасы, байланы-
сы туралы да білгенін ортаға салды.

«Мағжан және біртұтас Тұран идея-
сы» тақырыбында оқушылар да өз ойын 
ашып айтты. Қонаққа сұрақ қойып, жау-
ап алып, кеш еркін форматта өрбіді. Со-
нымен қатар, оқушылар ақын хақында 
дайындалған сұрақтарға жауап беріп, 
білімін сынады. 

Мағжан мен даңқты спортшы Мұста-
фа Өзтүрік Алаш идеясы һәм түрікшілдік 
рух тақырыптары бүгінгі күнмен ұшта-
стыра қозғалды. 

Жиын соңында мектеп директоры Ләз-
зат Темерханова сөз сөйлеп, кеш қонағына 
алғыс айтты. 

● МАҒЖАН ЖҰМАБАЕВТЫҢ ТУҒАНЫНА – 130 ЖЫЛ

Мағжан жырындағы
түркілік рух

Алаш қайраткері, ақын, педагог Мағжан Жұмабаевтың туғанына 130 жыл 
толуына орай «Дарын» мамандандырылған мектеп-лицейінде «Мағжан және 
біртұтас Тұран идеясы» тақырыбында кездесу-сұхбат өтті. Онда оқушылар 
ақынның тұтас бейнесін ашуға талпынды. Кеш қонағы – аудармашы, журна-
лист, «Толық адам және төрт даму» жобасының авторы, Qazaq English Center 
негізін қалаушы, велосаяхатшы, «Хабар 24» телеарнасының тілшісі, шетелдік 
шолушы Ернат Мелсұлы.

Жәлел ШАЛҚАР,
«Ortalyq Qazaqstan»

17 мың адамның тағдырын тас-талқан еткен 
табиғи апаттың зауалы әлі қайтпады. Десек те, 
ел-елден жиналған құтқарушылар барын салып 
бағуда. Осынау қиын-қыстау кезеңде адамзат 
баласы ұлт-ұлысқа бөлінбестен бірігуде. Айтып 
келмес апаттан соң ес жию қиын. Алайда, аяққа 
тұруға көмек те аз емес. Түркия елінің қайғысына 
ортақтасып қаншама ел материалдық һәм рухани 

қолдау танытып жатқаны баршаға мәлім. Соның 
бірегейі – аргентиналық Месси. Ол өзінің қолы 
қойылған әйгілі футбол жейдесін аукционға қой-
ған. Сөйтіп, түскен қаражатты және оған «Мес-
си» қорынан қаражат қосып, апаттан зардап шек-
кен Түркия мен Сирияға жіберген. Бұл туралы 
әйгілі түрік футболшысы Мерих Демирал әлеу-
меттік парақшасына жазды.

«Піл көтермес салмақты – тіл көте-
реді» демекші, Республикаға белгілі, жа-
лынды жырларымен елді қанаттандырып 
жүрген ақындарды шежірелі Шеттің жұр-
ты құшақ жая қарсы алды. Құрметтеп төр-
ге оздырды. Ақындарын еркелетіп, келелі 
әңгіме өрбітті.

Кеш басында аудандық кітапхана ди-
ректоры Мейрамкүл Сансызбайқызы 
оқырмандарды өлеңге тағзым жасалатын 
айтулы күнмен құттықтап, жылы лебізін 
білдірді.

Іс-шара барысында Мұқағали ақын-
ның өмірі мен шығармашылық жолынан 
сыр шертетін бейнежазба көрсетілді. 
Кітап хана қызметкері Думан Молдабеко-
втің орындауында әсем ән шырқалды.

Кезек ақындарға келгенде жыр тиегі 
ағытылып, шайырлар ойлы жырларын ор-
таға салды. 

Шет аудандық сайлау комиссиясының 
төрағасы Берікбол Дәулетұлы уақыт та-
уып, кешке келіп, қонақтарға алғыс айтты. 

Кітапхананың тұрақты оқырманда-
ры аудандық Ы.Алтынсарин атындағы 
тірек мектебінен өлеңге бейім, әдебиетке 
жақын 10-11 сынып оқушылары келіп, 
М.Мақатаевтың өлеңдерін жатқа оқы-
ды. «Әлі талай жыр болып жазыларсың» 

атты Мұқағали ақынның туындылары мен 
естеліктер қойылған кітап көрмесі жұрт 
назарына ұсынылды.

Кешке арнайы шақырылған ақындар 
өздерінің жыр жинағын кітапхана қо-
рына және мектеп кітапханасына тарту 
етті. Ерқанат Кеңесбекұлы Мұқағалидың 
«Шеше, сен бақыттысың» өлеңін тебіре-
не оқыған 11 сынып оқушысы Таңжарық 
Ибраевқа қолсағатын сыйлап, ақ жол 
тілеп, бата берді. 

– Кітапханамызда көптен мұндай 
шара өтпеп еді. Білдей бес ақынның бір-
гей келуі – үлкен мәртебе. Аудан тұрғын-
дары, кітап хана оқырмандары, мектеп 
оқушылары марқайып, жасап қалды. 
Өмір шындығы арқау болған өлеңдерін 
тыңдап, шабыттандық. Бұған дейін «Кітап 
– жетістікке жетудің жолы» тақырыбында 
белгілі ақындармен онлайн-кездесу өт-
кізген едік. Бұл – сол игі істің жалғасы. 
Алдағы уақытта да жалғасатын болады, 
– деді кітапхана қызметкері, шараның ұй-
ымдастырушысы Азамат Амантайұлы.

Шараны кітапхана директоры Мей-
рамкүл Сансызбайқызы  қорытындылап, 
қонақтарға алғыс білдіріп, естелік ретінде 
сыйлық табыс етті.

Өз тілшімізден

● ӘДЕБИ-САЗДЫ КЕШ

Шетте оқылған 
шуақты жыр

Шет аудандық орталық кітапхана ауласында «Мен – кітапты сүйемін» де-
ген белгі бар. Еліміздегі басқа кітапханаларда кездесе бермейтін белгі орнатқан 
мекеменің ұйымдастыруымен мұзбалақ ақын Мұқағали Мақатаевтың туған 
күніне орай «Мұқағали – мәңгілік ғұмыр» атты әдеби-сазды кеш өтті. Кеш-
ке облыс орталығынан ақындар Ерқанат Кеңесбекұлы, Жәлел Қуандықұлы, 
Қайрат Иманбек, Еркебұлан Елеусізұлы, Ерік Нарын арнайы шақырылды.

● ҚАЙЫРЫМДЫЛЫҚ

Мессидің мейірімі
Жер сілкінісінен зардап шеккен Түркияға футбол әлемінің жұлдызы Лионель Месси        

3 500 000 еуро қаржы аударды. 

Жан АМАНТАЙ,
«Ortalyq Qazaqstan»  

Елімізде өткен Азия біріншілі-
гінде биіктікке секіруден алдына 
жан салмаған қазақстандықтар 
болды. Үш қызымыз үш тұғырға 
жайғасты.

Ел ордада өткен дүбірлі додада қа-
зақстандықтар қамшы салдырмады. 
Оның ішінде, атап айтар нәтиже – биік-
тікке секіруден 1,89 метрге қол жеткізген  
Надеж да Дубовицкая алтын медаль,  Кри-
стина Овченникова  күміс,  1,84 метрге 
секірген Елизавета Матвеева қола жүл-
дені қанжығалады.

Төрге оздырған
төрт алтын

Астана қаласында алғаш рет 
жеңіл атлетикадан өткен Азия чем-
пионатында қарағандылық спорт-
шылар төрт алтын медаль еншілеп 
қайтты.

Бұл жарысқа сары құрлықтың 31 елі-
нен 360 спортшы қатысқан. Сайыпқы-
рандар жеңіл атлетиканың 26 түрінен бас 
жүлдені сарапқа салды. Ұлттық құрама 
өкілдері алты алтын, үш күміс пен үш 
қола медаль жеңіп алды. Ал, алты алтын-
ның төртеуін алған қарағандылықтардың 
қатарында кедергімен жүгіруден Давид 
Ефремов, Аделина Земс, Кристина Кон-
драшева, Вячеслав Земс бар. 

● БӘРЕКЕЛДІ!

Алина қоржынға
қола салды

Германияның Инцель қаласын-
да өтіп жатқан конькимен жүгіру 
спортынан әлем кубогінде коман-
далық спринт бәсекесінің жеңім-
паздары анықталды. Ал, жекелеген 
сайыста отандасымыз Алина Дау-
ранова 1000 метрге жүгіруден қола 
жүлдегер атанды.

Аталған сында Қазақстан құрамасы 
үздік үштікке енді. Арина Ильященко, 
Алена Лифатова 1:32.48 уақыт көрсет-
кішімен қола жүлдегер атанды. Олар Ни-
дерланд және АҚШ құрамаларына жол 
берді.

● АТЛЕТИКА

Үш қызымыз – 
үш тұғырда

● СПОРТ

– Еліме ризамын! Президент 
пен спорт жетекшілерінен бастап 
менің ең жас жанкүйерлеріме 
сенімдері үшін алғыс айтамын. 
Мені тұлға ретінде, кәсіби спорт-
шы ретінде танытуға мүмкіндік 
берген тағдырға және Құдайға 
алғыс айтамын, деді спортшы. 
Отандық спорттың дамуына үл-
кен үлес қосқаны үшін ҚР Пре-
мьер-Министрі Әлихан Смаилов 
спортшыға Алғыс хат жолдады.

– Сіздің жарқын жеңістеріңіз 
қазақстандық жанкүйерлердің 
жүрегінде мәңгі қалады. Біз сіздің 

спортқа және принциптерге деген 
адалдығыңызды бағалаймыз. Ел 
бойынша мыңдаған бала сізден 
үлгі алады және отандық жеңіл 
атлетика дәстүрін жалғастыра-
ды. Отандық спортты дамытуға 
қосқан үлесіңіз үшін зор алғы-
сымызды білдіреміз, – делінген 
Алғыс хатта.

Салтанат соңында спортшы 
жанкүйерлер алдында құрмет 
шеңберін жүгіріп өтті.

Өз тілшімізден

Рыпакова кәсіби 
мансабын аяқтады

Олимпиада Чемпионы әрі бірнеше дүркін жүлдегері, отан-
дық жеңіл атлет Ольга Рыпакова кәсіби мансабын ресми түрде 
аяқтады. Ол бұл туралы жеңіл атлетикадан жабық жайдағы Х 
Азия Чемпионатында хабарлады.

